
Gramofona Parolado okaze de
la unua datreveno de la fondo
de la Londona Esperanto-Klubo

12 Jan. 1904

Estimataj sinjorinoj kaj sinjoroj! — Ne havante la eblon
partopreni persone en la unua jarkunveno de la Londona Klubo
Esperanta, mi sendas per fonografo mian koran saluton al
¢iuj partoprenantoj en la kunveno. En mia imago mi prezen-
tas al mi, ke mi sidas nun inter vi, estimataj anglaj amikoj de
la ideo de lingvo internacia, kaj mi gojas kun vi pro la belaj
fruktoj, kiujn via energia laborado donis en la daiiro de la
foririnta jaro.

Antal unu jaro nia afero estis ankorati tre malmulte ko-
nata en via lando, kaj nun ni havas en via lando jam tre multe
da varmegaj kaj sinceraj amikoj, ni havas diversajn klubojn de
esperantistoj, ni havas konstantajn kursojn de Esperanto, ni
havas belan gazeton esperantan.

Preskaii ¢io estas la frukto de laborado de la klubo Lon-
dona, kiu povas esti fiera je la rezultatoj de sia unujara penado.
Al la noblaj kaj energiaj kondukantoj kaj laborantoj de la
Londona Klubo Esperanta nia afero §uldas koran dankon.

Parolante pri la sukcesoj de la klubo Londona, mi ne de-
vas forgesi pri tiu malgranda rondeto esperantista en Keighley,
kiu metis la komencon por nia afero en Anglujo. Nian koran
saluton al la esperantistaj Kihlianoj! La laboradon de la Lon-

dona Klubo Esperanta la tuta mondo esperantista observas
kun granda intereso. Ni &iuj esperas kaj antatsentas, ke pli
at malpli frue Londono farigos unu el la plej gravaj centroj
de nia afero por la tuta mondo. Londono longe dormis, sed
kiam gi vekigos, tio estos kiel vekigo de leono. Potenca vo-
ko iros el Londono kaj ¢iam pli kaj pli sonados kaj resona-
dos en ¢€iuj partoj de la mondo. Kun atento la popoloj
auskultados la voéon venantan el la potenca centro de la
angle-parolantaj regionoj. Kiam pri frateco de popoloj kaj
pri nelitraleco de internaciaj rilatoj ekparolos tre potenca po-
polo kiel la angla, la mondo aplaiidos kun entuziasmo, kaj
tiu sankta afero, por kiu ni batalas, ekmarsos rapidege.

Esperantistoj en Londono, esperantistoj en Anglujo, laboru
kurage kaj energie. Malfacila, tre malfacila estas la semado,
sed doléaj kaj benitaj estos la fruktoj. Granda kaj grava estas
via rolo. La tuta mondo esperantista rigardas vin kaj multe
de vi esperas.

Unua Kongreso 1905
en Boulogne-sur-Mer

Estimataj sinjorinoj kaj sinjoroj! — Mi salutas vin, karaj
samideanoj, fratoj kaj fratinoj el la granda tutmonda homa
familio, kiuj kunvenis el landoj proksimaj kaj malproksimaj,
el la plej diversaj regnoj de la mondo, por frate premi al si
reciproke la manojn pro la nomo de granda ideo, kiu ¢iujn
nin ligas. Mi salutas vin ankail, glora lando Francujo kaj
bela urbo Bulonjo-sur-Maro, kiuj bonvole oferis gastamon al
nia kongreso. Mi esprimas ankai koran dankon al tiuj per-
sonoj kaj institucioj en Parizo, kiuj ée mia trapaso tra tiu
€i glora urbo esprimis sub mia adreso sian favoron por la
afcro Esperanto, nome al s-ro la Ministro de publika instrua-
do, al la urbestraro de Parizo, al la franca Ligo de instruado
kaj al multaj diversaj sciencaj eminentuloj.

Sankta estas por ni la hodiaila tago. Modesta estas nia
kunveno; la mondo ekstera ne multe scias pri gi, kaj la vor-
toj, kiuj estas parolataj en nia kunveno, ne flugos telegrafe
al Ciuj urboj kaj urbetoj de la mondo; ne kunvenis regnestroj
nek ministroj, por Sangi la politikan karton de la mondo, ne
brilas luksaj vestoj kaj multego da imponantaj ordenoj en
nia salono, ne bruas pafilegoj ¢irkali la modesta domo, en
kiu ni trovigas; sed tra la aero de nia salono flugas misteraj
sonoj, sonoj tre mallatitaj, ne audeblaj por la orelo, sed sen-
teblaj por &iu animo sentema: §i estas la sonoj de io granda,

kiu nun naskigas. Tra la aero flugas misteraj fantomoj; la
okuloj ilin ne vidas, sed la animo ilin sentas; ili estas imagoj
de tempo estonta, de tempo tute nova. La fantomoj flugos
en la mondon, korpigos kaj potencigos, kaj niaj filoj kaj nepoj
ilin vidos, ilin sentos kaj guos.

En la plej malproksima antikveco, kiu jam de longe elvi-
sigis el la ‘memoro de la homaro kaj pri kiu nenia historio
konservis al ni e¢ la plej malgrandan dokumenton, la homa
familio disigis kaj giaj membroj Gesis kompreni unu la alian.
Fratoj kreitaj ¢iuj laii unu modelo, fratoj, kiuj havis &iuj
egalajn ideojn, egalan Dion en siaj koroj, fratoj, kiuj devis
helpi unu la alian kaj labori kune por la feli€o kaj la gloro
de sia familio, — tiuj fratoj farigis tute fremdaj unuj al aliaj,
disigis Sajne por &iam en malamikajn grupetojn, kaj inter
ili komencigis eterna milito. En la daliro de multaj miljaroj,
en la daliro de la tuta tempo, kiun la homa historio memoras,
tiuj fratoj nur eterne bataladis inter si, kaj ¢&ia interkom-
prenigado inter ili estis absolute ne ebla. Profetoj kaj poetoj
revadis pri ia tre malproksima nebula tempo, en kiu la homoj
denove komencos komprenadi unu la alian kaj denove kunigos
en unu familion; sed tio i estis nur revo. Oni parolis pri
tlo, kiel pri ia doléa fantazio, sed neniu prenis §in serioze,
neniu kredis pri gi.

Kaj nun la unuan fojon la revo de miljaroj komencas
realigi. En la malgrandan urbon de la franca marbordo kun-
venis homoj el la plej diversaj landoj kaj nacioj, kaj ili ren-
kontas sin reciproke ne mute kaj surde, sed ili komprenas unu
alian, ili parolas unu kun la alia kiel fratoj, kiel membroj de
unu nacio. Ofte kunvenas personoj de malsamaj nacioj kaj
komprenas unu alian; sed kia grandega diferenco estas inter
ilia reciproka komprenigado kaj la nia! Tie komprenas sin
reciproke nur tre maigranda parto da kunvenintoj, kiuj havis
la eblon dedi¢i multegon da tempo kaj multegon da mono,

